ԱՄՓՈՓԱԹԵՐԹ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ
 ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  

ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	N/N
	Առարկության. առաջարկության հեղինակը, գրության ստացման ամսաթիվը, գրության համարը


	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	5

	1.
	ՀՀ տարածքային կառավարման նախարարություն

05.11.2012թ. N01/16/5750-12
	Առաջարկվում է.

1. խմբագրել նախագծի 1-ին կետի 7-րդ ենթակետը, ուղղելով ենթակետերի համարակալումը.

	ընդունվել է
	համարակալումն ուղղվել է
(նախագծի 1-ին կետի 6-րդ ենթակետ)


	
	
	2. նախագծի 1-ին կետի 13-րդ ենթակետում նշել, թե կարգի 10-րդ կետի 1-ին ենթակետով սահմանված առաջարկությունները ում կողմից են ներկայացվում Հայաստանի Հանրապետության տարածքային կառավարման նախարարության համաձայնեցմանը


	ընդունվել է
	կատարվել է համապատասխան լրացում
(նախագծի 1-ին կետ 8-րդ ենթակետ)

	2.
	ՀՀ ֆինանսների նախարարություն 

06.11.2012թ.  
N1/4.1-5/14402-12

	Առաջարկվում է.
ճշգրտել Նախագծի 1-ին կետի 7-րդ ենթակետի համարակալումը

	ընդունվել է
	համարակալումն ուղղվել է
(նախագծի 1-ին կետ 6-րդ ենթակետ)

	3.
	ՀՀ էկոնոմիկայի նախարարություն
29.10.2012թ.

N01/15.1.3/5736-12
	   Դիտողություններ, առաջարկություններ չկան
	-----
	-----


	4.
	ՀՀ կառավարությանն առընթեր անշարժ գույքի կադաստրի պետական կոմիտե
29.10.2012թ.

NԵ/7.2/6488-12


	Դիտողություններ, առաջարկություններ չկան

	-----
	-----



	5.
	ՀՀ մշակույթի 

նախարարություն
01.11.2012թ.

N01/1.1/4463-12
	Առաջարկվում է.

1. Որոշման նախագծի 1-ին կետում <<792>> թիվը փոխարինել <<792-Ն>> թվով:

	ընդունվել է

	վրիպակն ուղղվել է


	
	
	2. Որոշման նախագծի 1-ին կետի ենթակետերի համարակալման հերթականությունը խախտված է, մասնավորապես այն անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի 41-րդ հոդվածի 4-րդ մասի պահանջներին, որոնց համաձայն` <<Իրավական այլ ակտերում դրույթները շարադրվում են հերթական համար ունեցող կետերի տեuքով: Կետերը կարող են բաժանվել միայն համարակալված ենթակետերի, իuկ ենթակետերը` միայն համարակալված պարբերությունների>>:

	ընդունվել է

	համարակալումն ուղղվել է 


	
	
	3. Որոշման նախագծի 1-ին կետի 8-րդ, 9-րդ, 10-րդ և 11-րդ ենթակետերի դրույթներն անհրաժեշտ է շարադրել մեկ ենթակետում, քանի որ դրանցով փոփոխություններ և լրացում է կատարվում Հայաստանի Հանրապետության կառավարության 2009 թվականի հունիսի 26-ի  N 792-Ն որոշմամբ հաստատված հավելվածի 10-րդ կետում:


	ընդունվել է

	դրույթները շարադրվել են մեկ ենթակետում
(նախագծի 1-ին կետի 6-րդ և 7-րդ ենթակետեր) 


	
	
	4. 1-ին կետի 1)-ին ենթակետի 1-ին պարբերության <<մարմիններ>> բառից հետո լրացնել <<, ինչպես նաև պետական կառավարման հանրապետական այն մարմնի հետ համագործակցությամբ, եթե հատուկ կարգավորման ենթակա տարածքի սահմաններում ՀՀ օրենսդրությամբ սահմանված են այդ մարմնին առնչվող գործառույթներ>> բառերը:

	ընդունվել է


	կատարվել է համապատասխան լրացում



	
	
	5. 1-ին կետի 1)-ին ենթակետի 2-րդ պարբերության <<համակարգումը>> բառից հետո ավելացնել <<բացառությամբ պատմամշակութային անշարժ հուշարձաններ ներառող և դրանց պահպանական գոտիների տարածքների>> բառերը:

	ընդունվել է մասնակի.


	փոփոխությունը կատարվել է ոչ թե <<բացառման>>, այլ համագործակցության տրամաբանությամբ, ընդ որում նշվում է, որ նմանատիպ գործառույթներ կարող են ծագել ոչ միայն պատմամշակութային հուշարձաններին, այլև բնապահպանական, տրանսպորտային և այլ խնդիրներին առնչվող մասով. 



	
	
	6. Որոշման նախագծի 7-րդ ենթակետի՝ ՀՀ կառավարության որոշմամբ հաստատված կարգի 9-րդ կետի 3) ենթակետում <<հիմնավորման>> բառից հետո լրացնել <<պահպանական գոտիների>> բառերը /հիմք՝ <<Քաղաքաշինության մասին>> ՀՀ օրենք, հոդված 17, 
ե) ենթակետ/:

	ընդունվել է


	կատարվել է համապատասխան լրացում 
(նախագծի 6-րդ ենթակետ)



	
	
	7. Որոշման նախագծի 2-րդ կետի <<Աղավնիի>> բառը փոխարինել <<Աղվանիի>> բառով:
	ընդունվել է


	վրիպակն ուղղվել է 

	6.
	ՀՀ բնապահպանության 

նախարարություն

31.10.2012թ.

N1/04.3/11829-12
	Դիտողություններ, առաջարկություններ չկան
	------
	------

	7.
	Երևանի քաղաքապետարան
02.11.2012թ.

N01/7-50840Հ
	Առաջարկվում է.

1. Որոշման նախագծով կատարվում են փոփոխություններ և լրացումներ, ուստի որոշման նախագծի նախաբանում հղումը պետք է կատարվի <<Իրավական ակտերի մասին>> ՀՀ օրենքի 70-րդ հոդվածի 2-րդ և 3-րդ մասերին:


	ընդունվել է մասնակի

	հղումը կատարվել է <<Իրավական ակտերի մասին>> ՀՀ օրենքի 70-րդ հոդվածի 1-ին մասին


	
	
	2. Որոշման նախագծի 1-ին կետի 2-րդ ենթակետից հետո համարակալել 3, համապատասխանաբար փոխելով մյուս ենթակետերի համարակալումը:
	ընդունվել է
	համարակալումն ուղղվել է 


	8.

	ՀՀ Սյունիքի մարզպետարան

31.10.2012թ.

N01/9469-12

	Դիտողություններ, առաջարկություններ չկան

	------
	------

	9.
	Հայաստանի ազգային մրցունակության հիմնադրամ
02.11.2012թ.

N0/0-271
	Դիտողություններ, առաջարկություններ չկան
	------
	------

	10.
	ՀՀ արդարադատության նախարարություն
2012-11-27 

N01/7374-12


	1.  Որոշման նախագիծը (այսուհետ՝ նախագիծ) չի համապատասխանում Հայաստանի Հանրապետության Սահմանադրությանը: 

Այսպես`

նախագծի 1-ին կետի 2-րդ ենթակետն անհրաժեշտ է համապատասխանեցնել ՀՀ Սահմանադրության 5-րդ հոդվածի 2-րդ մասի պահանջներին, որոնց համաձայն` պետական և տեղական ինքնակառավարման մարմիններն ու պաշտոնատար անձինք իրավասու են կատարել միայն այնպիսի գործողություններ, որոնց համար

լիազորված են Սահմանադրությամբ և օրենքներով: Այդ առումով, հիշյալ ենթակետում «օրենսդրությամբ» բառն անհրաժեշտ է փոխարինել «օրենքով» բառով: 


	ընդունվել է
	նշված ենթակետում կատարվել է համապատասխան ուղղում


	
	
	2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
	
	

	
	
	3.  Նախագծում իրավական այլ ակտերի նորմերի անհարկի կրկնություններ առկա չեն:
	
	

	
	
	4. Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:

	ընդունվել է
	կատարվել են համապատասխան փոփոխություններ և լրացումներ 

	
	
	5.  Նախագծում անհրաժեշտ բոլոր հարցերը կարգավորված են:
	
	

	
	
	6. Նախագծում առկա են պարզաբանման, խմբագրման և հստակեցման կարիք ունեցող դրույթներ, մասնավորապես՝ 

 1) նախագծի 1-ին կետի 7-րդ ենթակետի «դ.» պարբերությունում անհրաժեշտ է հստակեցնել,
 թե ինչ «օրենսդրությամբ սահմանված կարգի» մասին է խոսքը: Այդ առումով անհրաժեշտ է հստակ նշել, թե ինչ իրավական ակտերով են կարգավորվելու գոտիավորման նախագծերի և քաղաքաշինական զարգացման հայեցակարգերի մշակման, համաձայնեցման, հաստատման ու փոփոխման հետ կապված հարաբերությունները:


	ընդունվել է
	նաշագծի 7-րդ ենթակետի <<դ.>> պարբերությունը հանվել է

	
	
	2) նախագծի 1-ին կետի 9-րդ ենթակետում պարզ չէ, թե ինչ «առաջնահերթության» մասին է խոսքը: Այդ առումով անհրաժեշտ է «առաջնահերթության» բառը փոխարինել «սահմանված» բառով` նկատի ունենալով ՀՀ Նախագահի 2007 թվականի հուլիսի 17-ի ՆՀ-174-Ն հրամանագրի 43-րդ կետի պահանջները:


	ընդունվել է
	կատարվել է համապատասխան փոփոխություն
(նախագծի 1-ին կետի 8-րդ ենթակետ)

	
	
	7. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:

	
	

	
	
	8. Օրենսդրական տեխնիկայի կանոնները մասամբ պահպանված չեն: Այսպես՝ 
	
	

	
	
	 1)  նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել 2009 թվականի հունիսի 26-ի թիվ 848-Ն որոշումը, մասնավորապես` խոսքը վերաբերում է «Զբոսաշրջության և զբոսաշրջային գործունեության մասին» Հայաստանի Հանրապետության օրենքին, ինչպես նաև հղում կատարել ոչ թե «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ և 3-րդ մասերին, այլ նույն հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները.

	ընդունվել է

	նախաբանում կատարվել է համապատասխան փոփոխություն


	
	
	2) նախագծի 1-ին կետի 1-ին ենթակետում «ՀՀ օրենսդրությամբ սահմանված են այդ մարմնին առնչվող գործառույթներ» բառերն անհրաժեշտ է փոխարինել «այդ մարմնին վերապահված են գործառույթներ» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի 2-րդ մասի պահանջները. 


	ընդունվել է

	նշված ենթակետում կատարվել է համապատասխան փոփոխություն


	
	
	3) նախագծի 1-ին կետի 7-րդ ենթակետի «դ.» պարբերությունն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 45-րդ հոդվածի 5-րդ մասին, որի համաձայն` գործողությունը դադարեցված բաժնի, գլխի հոդվածի, մասի, կետի, ենթակետի կամ պարբերության փոխարեն նույն համարով այլ բաժին, գլուխ, հոդված, մաս, կետ, ենթակետ կամ պարբերություն չի կարող ընդունվել.

  
	ընդունվել է

	նշված պարբերությունը հանվել է


	
	
	4)   նախագծի 1-ին կետի 10-րդ ենթակետում «կետի» բառն անհրաժեշտ է փոխարինել «կետից» բառով, իսկ «բառը» բառն անհրաժեշտ է փոխարինել «տառը» բառով` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի 2-րդ մասի պահանջները:        
	ընդունվել է

	կատարվել է համապատասխան փոփոխություն
(նախագծի 1-ին կետի  9-րդ ենթակետ)


	
	
	9.  Նախագիծն անհրաժեշտ է համապատասխանեցնել սույն եզրակացության 1-ին, 6-րդ և 8-րդ  կետերին: 


	ընդունվել է
	կատարվել են համապատասխան փոփոխություններ

	1. Նախագծի 1-ին կետի 8-րդ ենթակետով լրացվում է նոր կետ, համաձայն որի՝ գոտիավորման նախագծերը և քաղաքաշինական զարգացման հայեցակարգերը մշակվում, համաձայնեցվում, հաստատվում և փոփոխվում են <<Քաղաքաշինության մասին>> Հայաստանի Հանրապետության օրենքի 14.3-րդ հոդվածի 7-րդ և 8-րդ մասերով ու  Հայաստանի Հանրապետության վարչապետի 2009 թվականի դեկտեմբերի 22 –ի N 1064-Ա որոշմամբ սահմանված կարգով: Այս առումով հարկ է նշել, որ օրենքի վերը նշված դրույթները վերաբերում են համայնքների քաղաքաշինական ծրագրային փաստաթղթերին և դրանց մշակմանն աջակցելու համար լիազոր մարմնի կազմում միջգերատեսչական հանձնաժողովի ստեղծմանը, և քաղաքաշինական գործունեության հատուկ կարգավորման տարածքների քաղաքաշինական փաստաթղթերի մշակման, համաձայնեցման, հաստատման և փոփոխման վերաբերյալ որևէ դրույթներ չեն պարունակում: Նույնը վերաբերում է նաև ՀՀ վարչապետի՝ վերը նշված որոշմանը: Ուստի, անհրաժեշտ է վերանայել խնդրի կարգավորումը նշված իրավական ակտերի շրջանակներում լուծելու հիմքը:  


	ընդունվել է
	նախագծի 1-ին կետի 8-րդ ենթակետը հանվել է

	
	
	2. Նախագծի 1-ին կետի 9-րդ ենթակետով նախատեսվող լրացման վերաբերյալ հայտնում ենք, որ պարզաբանման կարիք ունի այն հանգամանքը, թե պետական տարածքային կառավարման մարմինները ում հետ (իսկ, եթե նախատեսվում է ստանալ իրենց համաձայնությունը, ապա՝ ում ներկայացմամբ) և որ փուլում են համաձայնեցում կարգի տվյալ կետում հիշատակված փաստաթղթերը:


	ընդունվել է
	նախագծի 1-ին կետի 9-րդ ենթակետը հանվել է


ՀՀ քաղաքաշինության նախարար Սամվել Թադևոսյան

